
UMUMIY O‘RTA TA’LIM 
MAKTABLARIDA KASBGA 

YO‘NALTIRISH TIZIMINI 
TAKOMILLASHTIRISH

Axmedova Muxabbat Axmedovna
Jismoniy tarbiya va sport bo‘yicha mutaxassislarni qayta tayyorlash

va malakasini oshirish instituti Nukus filiali katta o‘qituvchisi

Annotatsiya: Mazkur maqolada umumiy o‘rta ta’lim maktablarida kasbga yo‘naltirish tizimini takomillashtirishning nazariy, 
tashkiliy va amaliy jihatlari ilmiy asosda tahlil qilinadi. Unda o‘quvchilarning qiziqishi, qobiliyati, shaxsiy imkoniyatlari 
hamda hududiy mehnat bozori ehtiyojlarini uyg‘unlashtirish kasb tanlash jarayonining asosiy sharti sifatida talqin etiladi. 
Maqolada mavjud amaliyotdagi ayrim muammolar, jumladan kasbiy diagnostikaning yetarli tizimlashmagani, ota-onalar 
bilan hamkorlikning sustligi, maktab va ishlab chiqarish subyektlari o‘rtasidagi aloqalarning epizodikligi yoritiladi. Tahlil va 
natijalar qismida maktabda kasbga yo‘naltirishning takomillashtirilgan modeli, bosqichlari va samaradorlik ko‘rsatkichlari 
jadval hamda sxema asosida ko‘rsatilgan. Yakunda kasbga yo‘naltirishni individual yondashuv, raqamli portfolio, psixo
logik-pedagogik diagnostika va ijtimoiy hamkorlik asosida rivojlantirish bo‘yicha ilmiy-amaliy takliflar ishlab chiqilgan.

Kalit so‘zlar: kasbga yo‘naltirish, umumiy o‘rta ta’lim, kasbiy tanlov, o‘quvchi qobiliyati, mehnat bozori, kasbiy diagnos-
tika, individual ta’lim trayektoriyasi, maktab psixologi, ota-ona hamkorligi, kasbiy kompetensiya.
Abstract: This article provides a scientific analysis of the theoretical, organizational, and practical aspects of improving 
the career guidance system in general secondary education schools. It interprets the harmonization of students’ interests, 
abilities, and personal potential with the needs of the regional labor market as a fundamental condition for the career 
selection process. The article highlights certain issues in current practice, including the lack of a systematic approach to 
professional diagnostics, weak collaboration with parents, and the episodic nature of links between schools and industrial 
entities. In the analysis and results section, an improved model of school career guidance, its stages, and effectiveness 
indicators are presented through tables and diagrams. Finally, scientific and practical proposals are developed to advance 
career guidance based on individual approaches, digital portfolios, psychological-pedagogical diagnostics, and social 
partnership.

Key words: career guidance, general secondary education, professional choice, student ability, labor market, profes-
sional diagnostics, individual educational trajectory, school psychologist, parental cooperation, professional competence.
Аннотация: В данной статье на научной основе анализируются теоретические, организационные и практические 
аспекты совершенствования системы профессиональной ориентации в общеобразовательных школах. В ней гар-
монизация интересов, способностей и личных возможностей учащихся с потребностями регионального рынка 
труда интерпретируется как основное условие процесса выбора профессии. В статье освещаются некоторые 
проблемы в существующей практике, включая недостаточную систематизацию профессиональной диагностики, 
слабую работу с родителями, а также эпизодический характер связей между школами и субъектами производ-
ства. В разделе анализа и результатов представлены усовершенствованная модель профориентации в школе, 
её этапы и показатели эффективности на основе таблиц и схем. В заключение разработаны научно-практические 
предложения по развитию профориентации на основе индивидуального подхода, цифрового портфолио, психо-
лого-педагогической диагностики и социального партнерства.

Ключевые слова: профориентация, общее среднее образование, профессиональный выбор, способности уча-
щихся, рынок труда, профессиональная диагностика, индивидуальная образовательная траектория, школьный 
психолог, сотрудничество с родителями, профессиональная компетентность.

KIRISH
Zamonaviy jamiyatda ta’lim tizimining vazifasi faqat o‘quvchiga nazariy bilim berish bilan cheklanmaydi. 

Bugungi maktab o‘quvchini mustaqil fikrlashga, hayotiy qaror qabul qilishga, ijtimoiy muhitda o‘z o‘rnini topishga 
va kelajak kasbini ongli tanlashga tayyorlashi zarur. Ayniqsa, umumiy o‘rta ta’lim bosqichida kasbga yo‘nal
tirish masalasi o‘quvchining shaxsiy rivojlanishi, ijtimoiy faolligi va kelajakdagi mehnat faoliyati bilan bevosita 
bog‘liqdir.

nafaqat moddiy farovonligi, balki uning jamiyatdagi mavqeyi, o‘zini anglash darajasi, ma’naviy qoniqishi va 
ijodiy imkoniyatlarini ham belgilaydi. Shu sababli maktabda kasbga yo‘naltirish ishlari tasodifiy tadbirlar yoki 
bir martalik suhbatlar shaklida emas, balki uzluksiz, tizimli, ilmiy asoslangan pedagogik jarayon sifatida tashkil 
etilishi lozim.

Umumiy o‘rta ta’lim maktablarida kasbga yo‘naltirish tizimini takomillashtirish bugungi kunda bir necha 
omillar bilan dolzarblashmoqda. Birinchidan, mehnat bozori tez o‘zgarib bormoqda. Raqamli texnologiyalar, 
sun’iy intellekt, xizmat ko‘rsatish sohasi, yashil iqtisodiyot, muhandislik, IT, tibbiyot, pedagogika va kreativ indus-
triyalar kabi yo‘nalishlarda yangi kasblar paydo bo‘lmoqda. Ikkinchidan, o‘quvchilar ko‘pincha kasbni shaxsiy 
qiziqish va qobiliyatiga qarab emas, balki oilaviy stereotip, tengdoshlar ta’siri yoki jamiyatda “obro‘li” sanalgan 
kasblarga ergashish orqali tanlaydi. Uchinchidan, maktab, oila, mahalla, kasb-hunar ta’limi muassasalari va ish 
beruvchilar o‘rtasidagi hamkorlik yetarli darajada tizimlashmagan.

MAVZUGA OID ADABIYOTLAR SHARHI
Kasbga yo‘naltirish tizimining asosiy maqsadi o‘quvchiga “qaysi kasb yaxshi?” degan savolga tayyor javob 

berish emas, balki “men kimman, nimalarga qodirman, qaysi faoliyat menga mos, jamiyatga qanday foyda 
keltira olaman?” kabi savollar ustida mustaqil fikrlashni o‘rgatishdan iboratdir. Bunday yondashuv o‘quvchida 
mas’uliyatli tanlov madaniyatini shakllantiradi. Ilmiy adabiyotlarda kasbiy tanlov shaxsning qiziqishi, layoqati, 
qadriyatlari, ijtimoiy muhit va mehnat bozori ehtiyojlari kesishgan nuqtada yuzaga keladigan murakkab jarayon 
sifatida izohlanadi [2,22].

Maktabda kasbga yo‘naltirishning samaradorligi pedagogik jamoaning bu jarayonga qanday yondash-
ishiga bog‘liq. Agar kasbga yo‘naltirish faqat yuqori sinflarda, bitiruv arafasida, ma’lumot berish shaklida olib 
borilsa, u o‘quvchining ongli tanloviga yetarli ta’sir ko‘rsata olmaydi. Aksincha, boshlang‘ich sinflardan boshlab 
mehnatga ijobiy munosabat, o‘rta sinflarda qiziqish va qobiliyatlarni aniqlash, yuqori sinflarda esa individual 
kasbiy reja tuzish ishlari yo‘lga qo‘yilsa, o‘quvchi bosqichma-bosqich kasbiy o‘zini anglash darajasiga erishadi.

Kasbga yo‘naltirish - bu o‘quvchining qiziqishi, qobiliyati, shaxsiy xususiyatlari, sog‘lig‘i, ijtimoiy ehtiyoj
lari va mehnat bozori talablarini hisobga olgan holda, uni ongli kasb tanlashga tayyorlashga qaratilgan peda-
gogik-psixologik jarayondir. Bu jarayon o‘z ichiga kasbiy axborot berish, kasbiy maslahat, kasbiy diagnostika, 
kasbiy sinov, amaliy faoliyatga jalb etish va individual kasbiy reja tuzishni oladi.

Rus psixologi E.A. Klimov kasbga yo‘naltirishni shaxsning qiziqishlari, qobiliyatlari va mehnat faoliyati 
obyektlari o‘rtasidagi uyg‘unlikni ta’minlovchi jarayon sifatida izohlaydi. Uning fikricha, kasb tanlashda inson-
ning individual xususiyatlarini hisobga olish muhim ahamiyatga ega.

Kasbga yo‘naltirishning nazariy asoslarida bir nechta muhim yondashuvlar mavjud. Psixologik yondashuvga 
ko‘ra, kasb tanlash shaxsning individual qobiliyatlari, temperament, xarakter, qiziqish va ehtiyojlari bilan bog‘liq.

Amerikalik olim J. Hollandning kasbiy tipologiya nazariyasiga ko‘ra, insonning kasbiy muvaffaqiyati uning 
shaxsiy tipi va kasbiy muhit o‘rtasidagi moslikka bog‘liq. Pedagogik yondashuv esa o‘quvchining ta’lim jara
yonida kasbiy tasavvurlari va kompetensiyalarini shakllantirishga urg‘u beradi.

D. Super kasbiy rivojlanish nazariyasida kasb tanlashni inson hayotining turli bosqichlarida davom etadigan 
uzluksiz jarayon sifatida talqin qiladi. Sotsiologik yondashuv kasb tanlashga oilaviy muhit, jamiyatdagi qadri-
yatlar, iqtisodiy holat va mehnat bozori ta’sirini o‘rganadi [3,58].

Kasbga yo‘naltirish faqat “kasb tanlash” bilan yakunlanadigan jarayon emas. U shaxsning kasbiy o‘zini 
anglash, o‘z imkoniyatini baholash, maqsad qo‘yish, rejalashtirish va tanlov uchun javobgarlikni his qilish jaray-
onidir. O‘quvchi qanchalik erta o‘z qiziqish va imkoniyatlarini anglay boshlasa, kasbiy faoliyatini shunchalik ongli 
belgilaydi.

Kasbga yo‘naltirishda o‘quvchilarning yosh xususiyatlarini hisobga olish muhim ahamiyatga ega. Chunki 
boshlang‘ich sinf o‘quvchisi bilan 10–11-sinf o‘quvchisining kasb haqidagi tasavvuri, fikrlash darajasi va qaror 
qabul qilish imkoniyati bir xil emas. K.K. Platonovning ta’kidlashicha, shaxsning kasbiy shakllanishi bosqich-
ma-bosqich rivojlanib boradi va har bir yosh davrida o‘ziga xos pedagogik yondashuvni talab etadi.

Boshlang‘ich sinflarda kasbga yo‘naltirishning asosiy vazifasi mehnatga hurmat, kasblarga qiziqish va ijti-
moiy foydali faoliyatga ijobiy munosabatni shakllantirishdir. Bu bosqichda rolli o‘yinlar, ertak, rasm, suhbat, kasb 
egalari haqida hikoyalar, ota-onalar kasbi bilan tanishish samarali hisoblanadi.

5-7-sinflarda o‘quvchilarda qiziqishlar kengayadi, ular o‘z qobiliyatini tengdoshlari bilan taqqoslay bosh-
laydi. Bu davrda fanlar bilan kasblar o‘rtasidagi bog‘liqlikni tushuntirish, to‘garaklar, loyiha ishlari, amaliy 
mashg‘ulotlar, kichik kasbiy sinovlar tashkil etish lozim.

8-9-sinflarda o‘quvchi kelajak ta’lim yo‘nalishi haqida jiddiyroq o‘ylay boshlaydi. Bu bosqichda kasbiy diag-
nostika, individual suhbat, ota-onalar bilan maslahat, kasb-hunar ta’limi muassasalari bilan tanishtirish, hududiy 
mehnat bozori haqida ma’lumot berish zarur.

10-11-sinflarda esa kasbga yo‘naltirish aniq rejalashtirish bosqichiga o‘tadi. O‘quvchi o‘zining qiziqishi, 
fanlardan tayyorgarligi, kirish imtihonlari, oliy yoki professional ta’lim imkoniyatlari, kelajakdagi bandlik istiqboli 
asosida individual kasbiy trayektoriya ishlab chiqishi kerak.

TADQIQOT METODOLOGIYASI
Ushbu tadqiqot umumiy o‘rta ta’lim maktablarida kasbga yo‘naltirish tizimini takomillashtirishning peda-

gogik asoslarini o‘rganishga qaratildi. Tadqiqotning metodologik asosini shaxsga yo‘naltirilgan ta’lim, kompe-
tensiyaviy yondashuv hamda kasbiy o‘zini o‘zi aniqlash nazariyalari tashkil etdi. Tadqiqot jarayonida kasbga 
yo‘naltirish tizimining mazmuni, shakllari va samaradorligini aniqlash maqsadida nazariy va empirik metodlar 
majmuasidan foydalanildi.

Nazariy bosqichda mavzuga oid pedagogik, psixologik va metodik adabiyotlar, normativ-huquqiy hujjatlar, 
ilmiy maqolalar hamda kasbiy yo‘naltirishga doir mahalliy va xorijiy tadqiqotlar tahlil qilindi. Xususan, o‘quv
chilarning kasbiy qiziqishlari, qobiliyatlari va mehnat bozori ehtiyojlari o‘rtasidagi bog‘liqlikni yorituvchi ilmiy 
manbalar qiyosiy o‘rganildi.

Empirik tadqiqot jarayonida pedagogik kuzatish, suhbat, anketa-so‘rovnoma va qiyosiy tahlil metodlari 
qo‘llanildi. Tadqiqot davomida o‘quvchilarning kasblar haqidagi bilimlari, kasbiy qiziqishlari, kelajak rejalari 
hamda kasb tanlashga tayyorgarlik darajasi o‘rganildi. Shuningdek, sinf rahbarlari, fan o‘qituvchilari, maktab 
psixologlari va ota-onalarning kasbga yo‘naltirish jarayonidagi ishtiroki ham tahlil qilindi.

Olingan ma’lumotlar pedagogik tahlil, umumlashtirish va qiyoslash usullari yordamida qayta ishlanib, 
umumiy o‘rta ta’lim maktablarida kasbga yo‘naltirish tizimini takomillashtirishning samarali yo‘nalishlari 
aniqlandi. Tadqiqot natijalari asosida kasbga yo‘naltirish ishlarini tashkil etishning amaliy mexanizmlari va tavsi-
yalari ishlab chiqildi.

TAHLIL VA NATIJALAR 
Tahlil natijalariga ko‘ra, maktabda kasbga yo‘naltirishni takomillashtirish quyidagi natijalarni beradi:

Birinchidan, o‘quvchilarning kasblar haqidagi tasavvuri kengayadi. Ular faqat mashhur kasblarni emas, 
balki hududiy va global mehnat bozorida talab yuqori bo‘lgan yangi kasblarni ham bilib boradi.

Ikkinchidan, kasb tanlashda tasodifiylik kamayadi. O‘quvchi o‘z qiziqishi, qobiliyati, fanlardan tayyorgarligi 
va kelajak maqsadini tahlil qilishga o‘rganadi.

Uchinchidan, ta’lim va mehnat bozori o‘rtasidagi uzilish qisqaradi. Maktab o‘quvchini real hayotga yaqin-
lashtiradi, kasblarni amaliy faoliyat bilan bog‘laydi.

To‘rtinchidan, ota-onalarning pedagogik madaniyati oshadi. Ular farzandiga bosim o‘tkazuvchi emas, balki 
maslahat beruvchi va qo‘llab-quvvatlovchi hamkorga aylanadi.

Beshinchidan, maktabda individual ta’lim trayektoriyasini shakllantirish imkoniyati kuchayadi. Har bir 
o‘quvchi o‘zining kuchli tomonlari, rivojlantirishi kerak bo‘lgan ko‘nikmalari va kelajak rejasini aniqroq belgilaydi.

Kasbga yo‘naltirish jarayonida fan o‘qituvchilarining o‘rni alohida ahamiyatga ega. Chunki o‘quvchi 
kasb haqidagi dastlabki amaliy tasavvurlarni ko‘pincha fanlar orqali shakllantiradi. Masalan, matematika fani 
muhandislik, iqtisodiyot, dasturlash, arxitektura, logistika kabi sohalar bilan bog‘liq. Biologiya tibbiyot, farmat-
sevtika, ekologiya, agronomiya va biotexnologiya yo‘nalishlariga qiziqish uyg‘otadi. Ona tili va adabiyot jurnal-
istika, tarjimonlik, pedagogika, tahririyat, madaniyatshunoslik sohalariga yo‘l ochadi. Informatika esa dastur-
lash, kiberxavfsizlik, sun’iy intellekt, grafik dizayn va raqamli xizmatlar bilan bog‘lanadi. Shu sababli har bir fan 
o‘qituvchisi dars jarayonida o‘z fanining hayotiy va kasbiy ahamiyatini ko‘rsatib borishi zarur. Bu o‘quvchida “bu 
fan menga nima uchun kerak?” degan savolga aniq javob beradi. O‘quvchi fan bilan kasb o‘rtasidagi bog‘liqlikni 
ko‘rsa, uning o‘qishga bo‘lgan motivatsiyasi ortadi.

Fan o‘qituvchilari quyidagi ishlarni amalga oshirishi mumkin:

•	 dars mavzusini real kasbiy vaziyatlar bilan bog‘lash;

•	 mutaxassislarfaoliyatidanmisollarkeltirish;

•	 kasbga oid loyiha va amaliy topshiriqlar berish;

•	 o‘quvchining fan bo‘yicha qobiliyatini kuzatib borish;

•	 sinf rahbari va psixologga o‘quvchi moyilligi haqida ma’lumot berish;

•	 fan to‘garaklarini kasbiy yo‘nalish bilan boyitish.

ekologik energiya mutaxassisi kabi kasblar bilan bog‘lash mumkin. Tarix darslarida arxivshunos, muzey xodimi, 
tarixchi, gid, xalqaro munosabatlar mutaxassisi kabi yo‘nalishlar tushuntiriladi. Bunday integratsiya o‘quvchining 
kasb haqidagi tasavvurini kengaytiradi.

Kasbga yo‘naltirishda maktab psixologi asosiy diagnostik va maslahat beruvchi subyektlardan biridir. Psi
xolog o‘quvchining qiziqishi, emotsional holati, muloqotga kirishish qobiliyati, liderlik xususiyatlari, diqqat, xotira, 
tafakkur va motivatsiya darajasini o‘rganadi. Biroq psixologik testlar yakuniy hukm sifatida emas, balki maslahat 
beruvchi vosita sifatida qo‘llanishi kerak. Chunki o‘quvchining qobiliyati vaqt o‘tishi bilan rivojlanadi, qiziqishlari 
o‘zgaradi, ijtimoiy tajribasi boyiydi.

Sinf rahbari esa o‘quvchi, ota-ona, fan o‘qituvchilari va maktab psixologi o‘rtasidagi bog‘lovchi shaxs 
hisoblanadi. U o‘quvchining kundalik xulqi, jamoada tutgan o‘rni, tashabbuskorligi, mas’uliyati va qiziqishlarini 
bevosita kuzatadi. Shu bois kasbiy yo‘naltirishda sinf rahbari tomonidan yuritiladigan “kasbiy kuzatuv daftari” 
yoki elektron portfolio muhim ahamiyatga ega.

Maktab psixologi va sinf rahbari hamkorligida quyidagi ishlar amalga oshirilishi maqsadga muvofiq:

1.	 Har o‘quv yili boshida o‘quvchilarning qiziqish va ehtiyojlarini aniqlash.

2.	 7-8-sinflardan boshlab kasbiy moyillik diagnostikasini o‘tkazish.

3.	 9-sinfda o‘quvchi va ota-ona ishtirokida individual kasbiy maslahat tashkil etish.

4.	 10-11-sinflarda oliy va professional ta’lim yo‘nalishlari bo‘yicha aniq reja tuzish.

5.	 Har bir o‘quvchi uchun kasbiy rivojlanish portfoliosini shakllantirish.

Kasbga yo‘naltirish tizimini takomillashtirishda asosiy masala - o‘quvchini tayyor kasbga majburlash emas, 
balki uni ongli tanlovga tayyorlashdir. Ba’zan maktab amaliyotida o‘quvchiga “sen shifokor bo‘l”, “sen o‘qituvchi 
bo‘l”, “sen texnikaga qiziqasan, demak muhandis bo‘lasan” kabi to‘g‘ridan-to‘g‘ri tavsiyalar beriladi. Bunday 
yondashuv o‘quvchining ichki rivojlanish jarayonini cheklashi mumkin. To‘g‘ri yondashuv esa o‘quvchiga turli 
imkoniyatlarni ko‘rsatish, o‘zini sinab ko‘rishga sharoit yaratish va qaror qabul qilishda yordam berishdir.

Kasbga yo‘naltirishda yana bir muhim jihat-kasblarni “obro‘li” va “obro‘siz” deb ajratishdan voz kechishdir. 
Har bir halol mehnat jamiyat uchun zarur. Maktab o‘quvchida kasblarga nisbatan hurmatli, real va xolis muno-
sabatni shakllantirishi kerak. Aks holda ayrim kasblarga ortiqcha talab, boshqalariga esa e’tiborsizlik paydo 
bo‘ladi. Bu esa mehnat bozoridagi nomutanosiblikni kuchaytiradi.

Shuningdek, kasbga yo‘naltirishda gender stereotiplarini bartaraf etish ham muhimdir. Qizlar faqat ayrim 
“an’anaviy” sohalarga, o‘g‘il bolalar esa faqat texnik kasblarga yo‘naltirilmasligi kerak. Har bir o‘quvchi qobili-
yati, qiziqishi va salohiyatiga qarab o‘z yo‘lini tanlash huquqiga ega. Bu ta’limdagi adolat va teng imkoniyatlar 
tamoyiliga mos keladi.

XULOSA VA TAKLIFLAR
Umumiy o‘rta ta’lim maktablarida kasbga yo‘naltirish tizimini takomillashtirish uchun quyidagi takliflar ilgari 

suriladi:

1.	 Har bir maktabda kasbga yo‘naltirish bo‘yicha yillik kompleks dastur ishlab chiqilishi lozim. Dasturda sinflar 
kesimida tadbirlar, diagnostika, maslahat, ekskursiya va ota-onalar bilan ishlash shakllari aniq belgilanishi 
kerak.

2.	 5-11-sinflar uchun “Kasbiy rivojlanish portfoliosi” joriy etilishi maqsadga muvofiq. Bu portfolio o‘quvchining 
qiziqishi, qobiliyati va kasbiy rejasini muntazam kuzatishga yordam beradi.

3.	 Har bir fan o‘qituvchisi o‘z fani bilan bog‘liq kasblar ro‘yxatini ishlab chiqib, darslarda muntazam foydala
nishi zarur.

4.	 Maktab psixologlari uchun kasbiy diagnostika metodikalari bo‘yicha amaliy seminarlar tashkil etilishi kerak.

5.	 Ota-onalar bilan kasb tanlash madaniyati bo‘yicha tizimli ishlash yo‘lga qo‘yilishi lozim.

6.	 Hududdagi korxona, tashkilot, kasb-hunar maktabi, kollej, texnikum va oliy ta’lim muassasalari bilan memo-
randumlar tuzilib, muntazam hamkorlik tashkil etilishi kerak.

7.	 O‘quvchilar uchun zamonaviy kasblar, mehnat bozori, zarur ko‘nikmalar va ta’lim yo‘nalishlari haqida elek-
tron platforma yoki maktab ichki ma’lumotlar bazasi yaratilishi zarur.

8.	 9-11-sinf o‘quvchilari uchun individual kasbiy maslahat tizimi joriy etilishi kerak. Bunda o‘quvchi, ota-ona, 
sinf rahbari va psixolog birgalikda ishtirok etishi lozim.

9.	 Kasbga yo‘naltirish natijalari faqat tadbirlar soni bilan emas, balki o‘quvchilarning kasbiy xabardorligi, 
tanlovga tayyorligi, motivatsiyasi va individual rejasining mavjudligi bilan baholanishi kerak.

10.	 Maktablarda “Kasblar laboratoriyasi” yoki “Kasbiy sinov burchagi” tashkil etilib, o‘quvchilarga turli kasblarga 
oid oddiy amaliy topshiriqlarni bajarish imkoniyati yaratilishi lozim.

Umumiy o‘rta ta’lim maktablarida kasbga yo‘naltirish tizimini takomillashtirish yoshlarning kelajak hayotiga, 
ta’lim yo‘nalishini to‘g‘ri tanlashiga va mehnat bozorida o‘z o‘rnini topishiga xizmat qiluvchi muhim pedagogik 
jarayondir. Kasbga yo‘naltirishni samarali tashkil etish uchun u uzluksiz, individual, diagnostik asoslangan va 
amaliy yo‘naltirilgan bo‘lishi kerak.

Maqolada olib borilgan tahlillar shuni ko‘rsatadiki, mavjud amaliyotda kasbga yo‘naltirish bo‘yicha muayyan 
ishlar bajarilayotgan bo‘lsa-da, ularni yagona tizimga birlashtirish, o‘quvchi shaxsiga yo‘naltirish, ota-onalar va 
ish beruvchilar bilan hamkorlikni kuchaytirish zarur. Ayniqsa, raqamli kasbiy portfolio, kasbiy diagnostika, fan va 
kasb integratsiyasi hamda real mehnat muhiti bilan tanishtirish samarali natija beradi. Kasbga yo‘naltirishning 
bosh mezoni o‘quvchining qaysi kasbni tanlagani bilangina emas, balki u tanlovni qanchalik ongli, mustaqil 
va mas’uliyat bilan amalga oshirgani bilan belgilanadi. Shunday ekan, maktabning asosiy vazifasi o‘quvchiga 
tayyor yo‘lni ko‘rsatish emas, balki unga o‘z yo‘lini topish uchun zarur bilim, tajriba, maslahat va motivatsiya 
berishdan iboratdir.

2026-yil, iyun, 6(1)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

